
16 Septanm 2015 
 
Chè Paran ak Fanmi, 

 

Nou espere ke oumenm ak pitit ou byen kòmanse ane lekòl la. 

 

N ap ekri w jodi a pou ranseye w osijè kèk nouvo pwogram enteresan onivo Vil la ke n ap 

kòmanse ofri nan lekòl yo nan prentan sa a, nan pwochen ane lekòl la ak alavni. Pwogram sa yo 

fè pati angajman nou pran pou fè Vil Nouyòk reprezante pi bon distri lekòl vil nan yon peyi, epi 

pou bay tout elèv opòtinite egalego ak yon chemen pou kolèj ak yon karyè enpòtan. 

 

Paran se kolaboratè pou atenn ekite ak pèfeksyon nan edikasyon, epi nou espere ke n ap gen 

sipò w ak kolaborasyon w lè n ap mete nouvo pwogram sa yo nan lekòl nou yo. 

 

 Universal 2nd Grade Literacy Support (Sipò pou alfabetizasyon Klas Universal 2yèm 

grade) : Chak lekòl primè ap jwenn sipò yon espesyalis lekti nan sezon Otòn 2018 pou 

garanti tout elèv rive li nan nivo klas li nan fen klas 2yèm grade. 

 

 Algebra for All (Aljèb pou tout elèv) : Pou Otòn 2021 an, tout elèv ap rive pran kou 

Aljèb nan klas 8yèm ane, epi elèv ap jwenn sipò pi bonè nan lekòl presegondè pou yo ka 

prepare pou kou Aljèb nan klas 8yèm ane. Rechèch pwouve ke Aljèb jwe yon wòl 

enpòtan nan siksè timoun alavni : elèv ki rive pase Aljèb avèk siksè pa pita pase klas 

9yèm ane gen plis chans pou diplome nan lekòl segondè, ale nan kolèj epi gradye. 

 

 AP for All (AP pou tout elèv) : Tout elèv klas segondè ap jwenn aksè nan yon seri kou 

Plasman avanse Advanced Placement (AP) Otòn 2021 pou pi ta,avèk premye nouvo kou 

yo k ap kòmanse Otòn pwochen. Sa ap garanti ke tout elèv gen yon chans pou fè travay 

nivo kolèj nan klas segondè epi prepare yon chemen pou kolèj. 

 

 College Access for All (Aksè nan kolèj pou tout elèv) : Tout lekòl segondè ap gen resous 

pou bay chak elèv sipò pandan pwosesis kolèj la, paegzanp pou ede yo ranpli aplikasyon, 

aplike pou èd finansye, ak vizite kolèj. Chak elèv lekòl segondè ap ka vizite yon campus 

kolèj. 

 Computer Science for All (Syans enfòmatik pou tout elèv) : nan ane 2015 pou pi ta, tout 

elèv ap rive pran kou Syans enfòmatik nan lekòl primè, lekòl presegondè ak lekòl 

segondè. Elèv ap aprann coding, robotics, web design ak anpil lòt pwogram. Kou Syans 

enfòmatik yo ap ede ankouraje travay ann ekip, rezoud pwoblèm, fè analiz panse kritik 

ak kreyativite. Trenning sa a ap garanti ke elèv nou yo pare pou djòb ekonomi 21yèm syèk 

la. 

 

 Pwogram Single Shepherd: N ap mete chak elèv nan klas 6yèm-12yèm ane nan Distri 7 nan 

South Bronx ak Distri 23 nan Brownsville, Brooklyn, avèk yon konseye pedagojik devwe k 

ap bay yo sipò jiskaske yo diplome ak enskri nan kolèj. Si nou wè siy siksè nan de distri sa 

yo, n ap ogmante pwogram sa yo pou sipòte plis elèv ak kominote ki gen gwo bezwen. 

 

 District-Charter Learning Partnerships (Kolaborasyon pou aprantisaj ant Distri ak 

Charter) : N ap lanse yon nouvo pwogram kolaborasyon pou lekòl distri ak charter 

school yo pou pataje pi bon pratik ansèyman ak pou amelyore ansèyman ak aprantisaj 

atravè sistèm lan. 

 

Ou ka jwenn plis enfòmasyon sou pwogram sa yo ansanm avèk rechèch akademik ki pwouve yo 

sou sit wèb http://nyc.gov/excellenceforall. Tanpri pran yon ti tan pou ale sou entènèt pou 

jwenn plis enfòmasyon sou travay n ap fè pou ogmante ekite ak pèfeksyon nan tout lekòl. N ap 

kontinye tou bay nouvo enfòmasyon sou nouvo pwogram sa yo pandan n ap aplike yo atravè  

Vil la. 

 

pandan ane lekòl la ap vanse, nou ta renmen ankouraje w tou patisipe nan lekòl pitit ou a. 

Direktè/Direktris nou yo, pwofesè nou yo, ak estaf lekòl nou yo ap kontan wè w. 

 

Avèk senserite, 

 
 
 
 
 
Majistra Bill de Blasio Chanselye lekòl Carmen Fariña 

